
Հիմնավորում

«Հայաստանի Հանրապետության կառավարության 2011 թվականի  հուլիսի 7-ի N937-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման
1. Ընթացիկ իրավիճակը և իրավական ակտի ընդունման անհրաժեշտությունը
«Ավելացված արժեքի հարկի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքին (19.12.2012թ. ՀՕ-240-Ն) համապատասխան 2013 թվականի հունվարի 1-ից ԱԱՀ վճա​րող համարվող անձինք դուրս գրված և ստացված հարկային հաշիվների վերաբերյալ տեղեկություններ պետք է ներկայացնեն միայն եռամսյակային կտրվածքով: ՀՀ կառավարության 2011թ. հուլիսի 7-ի «Հարկային հաշիվների վերաբերյալ տեղեկությունների ներկայացման կարգը սահմանելու մասին» N 937-Ն որոշումը նախատեսում է հարկային հաշիվների վերաբերյալ տեղեկությունների ներկայացում հաշվետու ժամանակաշրջանի՝  ամսվա կամ եռամսյակի համար:  Օրենքում կատարված փոփոխությունից հետո ՀՀ կառավարության 2011թ. հուլիսի 7-ի N 937-Ն որոշմամբ սահմանված՝ հարկային հաշիվների վերաբերյալ տեղեկությունների ներկայացման  պարբերականությունը պետք է համապատասխանեցվի օրենքով սահմանված պարբերականությանը:
2. Առաջարկվող կարգավորման բնույթը
Ներկայացվող ՀՀ կառավարության որոշման նախագծով սահմանվում է դուրս գրված և ստացված հարկային հաշիվների վերաբերյալ տեղեկությունների (տեղեկանքի) ներկայացման եռամսյակային պարբերականություն: 
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ կառավարության առընթեր պետական եկամուտների կոմիտեի կողմից:

4. Ակնկալվող արդյունքը

ՀՀ կառավարության որոշմամբ սահմանվող՝ ԱԱՀ վճարողների կողմից դուրս գրված և ստացված հարկային հաշիվների վերաբերյալ տեղեկությունների ներկայացման պարբերականությունը կհամապատասխանեցվի օրենքով սահմանված պարբերականությանը:

